
TURIZM XIZMATLARI BOZORIDA 
RAQAMLASHTIRISHNING YALPI TALAB 
O‘ZGARISHIGA TA’SIRI TAHLILI
Ochilov Laziz Siddiqovich 
i.f.f.d., Shahrisabz davlat pedagogika instituti 
Yoshlar masalalari va ma’naviy-ma’rifiy ishlar bo‘yicha birinchi prorektor 
E-mail: lazizochilov220@gmail.com      
ORCID: 0009-0001-4310-3793

Annotatsiya. Maqolada turizm xizmatlari bozorida raqamlashtirish jarayonlarining yalpi talab o‘zgarishiga 
ta’siri nazariy va ilmiy jihatdan tadqiq etilgan. Tadqiqotda turizm xizmatlari bozorida raqamlashtirishning asosiy 
bosqichlari, raqamli platformalar, axborot makoni, onlayn bronlash va raqamli boshqaruv tizimlarining talabni 
shakllantirishdagi o‘rni tahlil qilingan. Shuningdek, raqamlashtirishning turizm xizmatlari bozorida tranzaksiya 
xarajatlarini kamaytirish, maqsadli bozor segmentlarini kengaytirish va potensial talabni real talabga 
aylantirish imkoniyatlari asoslangan. Tadqiqot natijasida milliy va mahalliy (mintaqaviy) turizm xizmatlari bozori 
sig‘imini baholash ko‘rsatkichlari va ularni hisoblash algoritmi taklif etilgan hamda turizm xizmatlari bozorida 
raqamlashtirishni rivojlantirishning ustuvor yo‘nalishlari belgilangan.

Kalit so‘zlar: turizm xizmatlari bozori, raqamlashtirish, yalpi talab, turist talabi, raqamli texnologiyalar, 
raqamli platformalar, raqamli infratuzilma, onlayn bronlash, raqamli boshqaruv, turizm xizmatlari bozori sig‘imi, 
potensial talab, real talab, tranzaksiya xarajatlari, axborot makoni, raqamli transformatsiya.

Аннотация. В статье теоретически и научно исследовано влияние процессов цифровизации 
на изменение совокупного спроса на рынке туристских услуг. В исследовании проанализированы 
основные этапы цифровизации на рынке туристских услуг, роль цифровых платформ, информационного 
пространства, онлайн-бронирования и цифровых систем управления в формировании спроса. Также 
обоснованы возможности цифровизации по снижению транзакционных издержек на рынке туристских 
услуг, расширению целевых сегментов рынка и преобразованию потенциального спроса в реальный 
спрос. В результате исследования предложены показатели оценки ёмкости национального и местного 
(регионального) рынка туристских услуг и алгоритм их расчёта, а также определены приоритетные 
направления развития цифровизации на рынке туристских услуг.

Ключевые слова: рынок туристских услуг, цифровизация, совокупный спрос, туристский спрос, 
цифровые технологии, цифровые платформы, цифровая инфраструктура, онлайн-бронирование, 
цифровое управление, ёмкость рынка туристских услуг, потенциальный спрос, реальный 
спрос, транзакционные издержки, информационное пространство, цифровая трансформация. 
Abstract. The article theoretically and scientifically examines the impact of digitalization processes on changes 
in aggregate demand in the tourism services market. The study analyzes the main stages of digitalization in 
the tourism services market, the role of digital platforms, the information space, online booking, and digital 
management systems in shaping demand. It also substantiates the possibilities of digitalization to reduce 
transaction costs in the tourism services market, expand target market segments, and transform potential 
demand into real demand. As a result of the study, indicators for assessing the capacity of the national and local 
(regional) tourism services market and an algorithm for their calculation are proposed, and priority areas for the 
development of digitalization in the tourism services market are identified.

Keywords: tourism services market, digitalization, aggregate demand, tourist demand, digital technologies, 
digital platforms, digital infrastructure, online booking, digital management, tourism services market capacity, 
potential demand, real demand, transaction costs, information space, digital transformation.

K I R I S H
Bugungi kunda raqamli texnologiyalarning jadal rivojlanishi iqtisodiyotning barcha tarmoqlari, jumladan, 

turizm xizmatlari bozori faoliyatiga ham sezilarli ta’sir ko‘rsatmoqda. Turizm sohasida raqamlashtirish 
jarayonlarining kengayishi turistik xizmatlarni ishlab chiqarish, ilgari surish, sotish va iste’mol qilish mexanizmlarini 
takomillashtirib, iste’molchilarning turistik mahsulot va xizmatlarga bo‘lgan talabini shakllantirishda yangi 

imkoniyatlarni yuzaga keltirmoqda. Ayniqsa, onlayn bronlashtirish tizimlari, elektron to‘lovlar, raqamli marketing, 
mobil ilovalar, sun’iy intellekt, katta ma’lumotlar va turistik platformalarning keng qo‘llanilishi turistik xizmatlardan 
foydalanish jarayonini soddalashtirib, ularning ommabopligi, qulayligi va foydalanish imkoniyatlarini oshirmoqda.

Turizm xizmatlari bozorida yalpi talabning o‘zgarishi, avvalo, aholi daromadlari, xizmatlar narxi, turistik 
mahsulot sifati, transport va infratuzilma imkoniyatlari, axborotning ochiqligi hamda iste’molchilarning xulq-
atvori kabi omillar bilan bog‘liq. Raqamlashtirish esa mazkur omillarning ta’sir mexanizmiga yangi mazmun 
kiritib, turistik xizmatlarni tanlash va xarid qilishda vaqt hamda tranzaksiya xarajatlarini qisqartirish, axborot 
almashinuvini takomillashtirish, xizmatlarni individuallashtirish va turistik mahsulotlarni keng bozorga olib 
chiqish imkoniyatlarini kengaytirmoqda. Shu nuqtai nazardan, raqamlashtirishni nafaqat texnologik yangilanish, 
balki turizm xizmatlariga bo‘lgan yalpi talabni rag‘batlantiruvchi va bozor faolligini oshiruvchi muhim iqtisodiy 
omil sifatida baholash maqsadga muvofiq.

O‘zbekistonda turizm sohasini jadal rivojlantirish, turistik xizmatlar turlarini kengaytirish, ichki va xorijiy 
turistlar oqimini oshirish hamda raqamli texnologiyalarni turizm sohasiga keng joriy etishga alohida e’tibor 
qaratilmoqda. Turistik obyektlar va xizmatlar haqida raqamli axborotlarning ko‘payishi, elektron bronlashtirish va 
to‘lov tizimlarining rivojlanishi, onlayn marketing kanallarining kengayishi iste’molchilar uchun turistik xizmatlarni 
izlash, taqqoslash va xarid qilish imkoniyatlarini sezilarli darajada yaxshilamoqda. Natijada turizm xizmatlari 
bozorida talab hajmi va tarkibining rivojlanishi, iste’molchilarning yangi xizmat turlariga bo‘lgan qiziqishining 
ortishi hamda bozorning yangi segmentlar bilan kengayishi uchun qo‘shimcha imkoniyatlar yaratilmoqda.

Shu bilan birga, raqamlashtirishning yalpi talabga ta’sir darajasi hududlarning raqamli rivojlanish xususiyatlari 
va turizm subyektlarining texnologik imkoniyatlariga ko‘ra farqlanishi mumkin. Raqamli infratuzilmani yanada 
rivojlantirish darajasi, aholining raqamli savodxonligi, internetdan foydalanish imkoniyatlari, turistik korxonalarning 
raqamli texnologiyalarni joriy etish salohiyati va onlayn xizmatlar sifati mazkur jarayonning samaradorligini 
belgilovchi muhim omillar hisoblanadi. Shu sababli turizm xizmatlari bozorida raqamlashtirish darajasi bilan 
yalpi talab hajmi o‘rtasidagi bog‘liqlikni ilmiy va amaliy jihatdan tahlil qilish hamda mavjud imkoniyatlardan 
samarali foydalanish yo‘nalishlarini aniqlash muhim ahamiyat kasb etadi.

Mazkur maqolada turizm xizmatlari bozorida raqamlashtirish jarayonlarining yalpi talab o‘zgarishiga 
ta’sirini nazariy va amaliy jihatdan tahlil qilish, raqamli texnologiyalarning turistik xizmatlarga bo‘lgan talabni 
shakllantirishdagi roli va ta’sir kanallarini aniqlash, shuningdek, raqamlashtirishning turizm bozori faoliyati 
samaradorligini oshirishdagi imkoniyatlarini baholash maqsad qilingan. Mazkur yondashuv turizm xizmatlari 
bozorida raqamli transformatsiya jarayonlarini yanada samarali tashkil etish, mavjud raqamli imkoniyatlardan 
foydalanish va talabni oshirishga qaratilgan boshqaruv qarorlarini ishlab chiqish uchun ilmiy-amaliy asos bo‘lib 
xizmat qiladi.

M A V Z U G A  O I D  A D A B I Y O T L A R  S H A R H I
Turizm xizmatlari bozorida raqamlashtirishning talab va bozor faolligiga ta’siri xorijiy ilmiy adabiyotlarda, 

avvalo, elektron turizm, axborot-kommunikatsiya texnologiyalari, raqamli marketing, onlayn axborot izlash, 
«aqlli turizm» va raqamli platformalarning rivojlanishi nuqtayi nazaridan tadqiq etilgan. D. Buhalis va R. Law 
elektron turizm bo‘yicha olib borilgan tadqiqotlarni umumlashtirib, axborot texnologiyalarining turizm sanoati 
tuzilishi, turistik mahsulotni shakllantirish va iste’molchilar bilan o‘zaro munosabatlarga ta’siri tobora kuchayib 
borayotganini asoslaganlar [1]. Mualliflar Internetning turizmda axborotni tarqatish, xizmatlarni tanlash va 
turistik qarorlarni qabul qilish jarayonlarini takomillashtirishdagi ahamiyatini alohida ta’kidlaydilar.

Z. Xiang va U. Gretzel tadqiqotida ijtimoiy media platformalarining turistlarning onlayn axborot izlash 
jarayonidagi roli empirik jihatdan o‘rganilgan. AQShning to‘qqizta turistik yo‘nalishi bo‘yicha qidiruv natijalarini 
tahlil qilish asosida mualliflar ijtimoiy media vositalari turistik axborot manbai sifatida muhim o‘rin egallaganini 
ko‘rsatganlar. Mazkur natija raqamli axborot muhitining turistlarning sayohatni rejalashtirish va turistik xizmatlarni 
tanlash jarayonidagi ahamiyatini ko‘rsatadi [2].

U. Gretzel, M. Sigala, Z. Xiang va C. Koo «aqlli turizm» konsepsiyasini rivojlantirib, zamonaviy axborot-
kommunikatsiya texnologiyalari orqali katta hajmdagi ma’lumotlarni qiymatga aylantirish imkoniyatlarini asoslab 
berganlar. Mualliflarning fikricha, raqamli texnologiyalar nafaqat turistlar uchun axborot olish imkoniyatlarini 
kengaytiradi, balki turistik destinatsiyalar, korxonalar va iste’molchilar o‘rtasidagi o‘zaro munosabatlarni ham 
yangi sifat bosqichiga olib chiqadi [3].

Shu tariqa, xorijiy tadqiqotlarda raqamlashtirishning turistik talabga ta’siri asosan axborot olish 
xarajatlarining qisqarishi, turistik xizmatlarni tanlash imkoniyatlarining kengayishi, onlayn marketingning 
rivojlanishi, xizmatlarni individuallashtirish va iste’molchi xulq-atvorining o‘zgarishi orqali izohlanadi. Mazkur 
tadqiqotlar raqamli texnologiyalarning turistik talabni shakllantirishdagi turli mexanizmlarini yoritib bergan 
bo‘lsa-da, raqamlashtirish darajasi bilan turizm xizmatlariga bo‘lgan yalpi talab hajmi o‘rtasidagi miqdoriy 
bog‘liqlikni kompleks baholash masalasi qo‘shimcha ilmiy tadqiqotlarni talab etadi.

O‘zbekiston sharoitida turizmni raqamlashtirish masalalari bo‘yicha tadqiqotlar so‘nggi yillarda faollashib 
bormoqda. N. Rakhmonova onlayn bronlashtirish xizmatlari va elektron turizm platformalarining O‘zbekiston 
turizmidagi ta’sirini 200 ta kuzatuv asosida miqdoriy usulda tahlil qilgan. Tadqiqotda platformalardan foydalanish 
qulayligi, Internetdan foydalanish darajasi, davlat siyosati, iste’molchilarning bilim darajasi va marketing 
strategiyalari kabi omillar o‘rganilgan hamda raqamli infratuzilma va platformalar sifatini yanada rivojlantirishning 
muhimligi asoslangan [4].

J. Jo‘raqul o‘g‘li O‘zbekiston turizm xizmatlari hajmiga ta’sir etuvchi omillarni statistik va regression 
yondashuv asosida tadqiq etgan. Muallif turistlar soni, transport sifati, xizmatlar qiymati va raqamlashtirishni 
turizm xizmatlari hajmini belgilaydigan asosiy omillar sifatida ko‘rib chiqqan. Mazkur tadqiqot mavzumiz uchun 
muhim bo‘lib, unda raqamlashtirish turizm xizmatlari bozorining miqdoriy natijalari bilan bog‘liq omil sifatida 
qaralgan [5].

S. Khalimov O‘zbekiston turizm sohasida raqamli texnologiyalardan foydalanishning nazariy va amaliy 
jihatlarini tadqiq etib, sun’iy intellekt, Big Data, blokcheyn, VR/AR, raqamli to‘lovlar, onlayn bronlashtirish va 
«aqlli turizm» texnologiyalarining turistik xizmatlarni ko‘rsatish, iste’molchilar bilan munosabatlar va boshqaruv 
jarayonlariga ta’sirini tahlil qilgan [6]. Keyingi tadqiqotida esa muallif turizm xizmatlarini raqamlashtirish 
samaradorligini Digital Maturity Index orqali baholashga harakat qilgan hamda raqamli yetuklik bilan xizmatlar 
samaradorligi o‘rtasidagi bog‘liqlikni ekonometrik usullar asosida o‘rganish yondashuvini taklif etgan [7].

B. Bekmurodovning tadqiqotlarida O‘zbekiston turizmini raqamlashtirishning joriy holati, elektron viza, 
onlayn bronlashtirish, elektron to‘lovlar va «aqlli turizm» texnologiyalarining rivojlanishi statistik ma’lumotlar 
asosida tahlil qilingan. Muallif 2018–2025-yillar bo‘yicha turistlar oqimi va turizm xizmatlari ko‘rsatkichlarini 
o‘rganib, raqamli texnologiyalarning turistlar oqimini oshirish, xizmatlar sifatini yaxshilash va turizm sohasining 
raqobatbardoshligini kuchaytirishdagi ahamiyatini qayd etgan [8].

Shunday qilib, mavjud adabiyotlar tahlili shuni ko‘rsatadiki, xorijiy tadqiqotlarda raqamlashtirishning turistik 
axborot muhiti, iste’molchi xulq-atvori, marketing va «aqlli turizm» ekotizimiga ta’siri keng yoritilgan bo‘lsa, 
mahalliy tadqiqotlarda asosiy e’tibor O‘zbekiston turizm sohasida raqamli texnologiyalarni joriy etish holati, 
onlayn platformalar, xizmatlar samaradorligi va turistik xizmatlar hajmiga ta’sir etuvchi omillarni aniqlashga 
qaratilgan. Mazkur ilmiy yondashuvlarni umumlashtirish natijasida turizm xizmatlari bozorida raqamlashtirishning 
yalpi talab o‘zgarishiga ta’sirini alohida iqtisodiy kategoriya sifatida baholash hamda raqamlashtirish va yalpi 
talab o‘rtasidagi miqdoriy bog‘liqlikni ekonometrik jihatdan asoslash istiqbolli ilmiy yo‘nalishlardan biri sifatida 
namoyon bo‘ladi. 

Shu nuqtayi nazardan, mazkur tadqiqotning asosiy yo‘nalishi raqamlashtirish ko‘rsatkichlarining turizm 
xizmatlariga bo‘lgan yalpi talab dinamikasiga ta’sirini aniqlash va uning iqtisodiy ahamiyatini baholashga 
qaratilgan bo‘lib, ushbu yondashuv mavjud tadqiqotlarni mazmunan to‘ldiradi hamda turizm xizmatlari bozorida 
raqamli transformatsiyaning talab shakllanishidagi rolini yanada chuqurroq ochib berishga xizmat qiladi.

T A D Q I Q O T  M E T O D O L O G I YA S I
Tadqiqotda turizm xizmatlari bozorida raqamlashtirishning yalpi talabga ta’sirini baholash uchun tizimli, 

tahliliy, taqqoslash va iqtisodiy-statistik usullardan foydalanildi. Raqamlashtirishning turistik talabni 
shakllantirishdagi ta’siri raqamli platformalar, onlayn bronlash, elektron to‘lovlar, raqamli boshqaruv tizimlari va 
axborot makoni orqali tahlil qilindi.

Shuningdek, turizm xizmatlari bozorining milliy va mahalliy (mintaqaviy) sig‘imini baholash 
ko‘rsatkichlari ishlab chiqilib, ularni hisoblash algoritmi taklif etildi. Tadqiqotda raqamlashtirishning axborot 
olish va tranzaksiya xarajatlarini qisqartirish, potensial talabni real talabga aylantirish hamda yalpi 
talabni kengaytirish mexanizmlariga alohida e’tibor qaratildi.

T A H L I L  V A  N A T I J A L A R
Ijtimoiy-iqtisodiy tizimlar rivojlanishining hozirgi bosqichida iqtisodiyot tarmoqlari kesimida turizm 

sohasining rivojlanish sur’atlari va xizmatlar ko‘rsatish imkoniyatlari tobora kengayib bormoqda. Bunda 
iqtisodiyotning raqamli transformatsiyasi muhim omillardan biri sifatida namoyon bo‘lmoqda. Raqamli 
iqtisodiyotning keng joriy etilishi natijasida turizm sohasi bilan bir qatorda iqtisodiyotning boshqa tarmoqlarida 
ham xizmatlar ko‘rsatish va ular bilan bog‘liq jarayonlarni tashkil etishning yangi raqamli mexanizmlari 
shakllanmoqda.

Raqamli o‘zgarishlar sharoitida barcha iqtisodiy tuzilmalar faoliyati zanjirining boshlang‘ich va yakuniy 
bo‘g‘inlari iste’molchilar bilan aloqalar bilan uzviy bog‘liqligini hisobga olgan holda, faoliyatni tashkil etish va 
boshqarish jarayonlari tobora raqamli texnologiyalar negizida shakllanmoqda. Xizmatlar sohasining jadal 
rivojlanayotgan yo‘nalishlaridan biri bo‘lgan turizm xizmatlari bozorining taraqqiyotida, ayniqsa, ushbu bozorning 

keng hududiy qamrovini hisobga olgan holda, raqamli texnologiyalarning o‘rni muhim ahamiyat kasb etadi.
Turistik mahsulotlarning iste’molchilari bo‘lgan mijozlarning mahsulot yaratilayotgan hududdan 

geografik jihatdan uzoqda joylashganligi raqamli texnologiyalar orqali axborot almashinuvi va xizmatlardan 
foydalanish imkoniyatlarini kengaytirish uchun qo‘shimcha shart-sharoitlarni yuzaga keltiradi. Bunda 
faoliyatning mazmuni, asosiy, qo‘shimcha va yondosh xizmatlar assortimenti, ularni taklif etish shakli, 
shuningdek, xizmatlardan foydalanish va xarid qilish bo‘yicha axborotlarning axborot makoniga qanday 
shakl va ko‘rinishda joylashtirilishi turizm xizmatlari bozorida raqobatbardoshlikni ta’minlashda muhim 
ahamiyatga ega.

Iqtisodiy faoliyatni tashkil etishda raqamlashtirish jarayonlarining rivojlanishi natijasida raqamli boshqaruv 
tizimlari, jumladan, ISO sifat menejmenti, CRM — mijozlar bilan munosabatlarni boshqarish, ERP — 
resurslarni boshqarish tizimlarining shakllanishi turizm xizmatlari bozorida faoliyat yurituvchi subyektlarning 
boshqaruv jarayonlarini takomillashtirishga xizmat qilmoqda. Faoliyatni tashkil etishda resurslarni optimal 
boshqarish, ko‘rsatiladigan xizmatlar sifatini nazorat qilish va takomillashtirish, mijozlarni jalb etish hamda 
buyurtmalarni raqamli bronlash tizimlaridan samarali foydalanish natijasida turistik mahsulotlarning miqdoriy 
va sifat ko‘rsatkichlari bilan bir qatorda, potensial xaridorlarni jalb etish va mahsulotlarni sotish jarayonlarining 
samaradorligini oshirish uchun yangi imkoniyatlar yaratilmoqda.

Turizm xizmatlari bozorida faoliyatning raqamlashtirilishini quyidagi 4 ta asosiy bosqich orqali tizimli 
ravishda ifodalash mumkin:

1-bosqich — optimallashtirish bosqichi.
Mazkur bosqichda turizm sohasida mavjud bo‘lgan va foydalanilayotgan ma’lumotlar raqamli shaklga 

o‘tkaziladi hamda zarur raqamli ma’lumotlar bazasi shakllantiriladi. Natijada turli shakl va mazmundagi 
ma’lumotlarni tizimlashtirish, ulardan foydalanish samaradorligini oshirish va axborot oqimlarini optimallashtirish 
imkoniyatlari kengayadi.

2-bosqich — raqamli infratuzilmani yaratish bosqichi.
Raqamli infratuzilma raqamli texnologiyalar va ularning mahsulotlari majmui negizida shakllantiriladigan 

hamda turizm sohasining samarali faoliyat yuritishi uchun zarur bo‘lgan texnologik asosni tashkil etadi. 
Rivojlangan raqamli infratuzilma mobil raqamli tarmoqlarning shakllanishi va faoliyat ko‘rsatishini, turli 
foydalanuvchilarning raqamli xizmatlardan foydalanishini hamda katta hajmdagi raqamli ma’lumotlarni qayta 
ishlash imkoniyatlarini ta’minlaydi.

3-bosqich — raqamli modellarni joriy etish bosqichi.
Ushbu bosqichda foydalanuvchilar va aloqa kanallarini amalda qo‘llanilayotgan raqamli texnologiyalar 

atrofida birlashtirish va takomillashtirish, ya’ni raqamli biznes va xizmat ko‘rsatish modellarini shakllantirish 
amalga oshiriladi. Raqamli modellarni shakllantirish natijasida xizmatlar almashinuvi bo‘yicha tarmoq 
hamkorligiga asoslangan raqamli texnologiyalardan foydalanuvchilar va tegishli raqamli tarmoq modellari — 
platformalar o‘rtasidagi o‘zaro aloqalarning samarali raqamli tizimi shakllanadi.

4-bosqich — raqamli transformatsiya bosqichi.
Mazkur bosqich raqamli iqtisodiyotning rivojlanishidagi yuqori darajadagi transformatsion bosqichni 

ifodalaydi. Unda ijtimoiy-iqtisodiy tizimlarning barcha darajalarida resurs va jarayonlarni raqamli shaklga 
o‘tkazish, integratsiyalashgan tarmoq platformalarini yaratish hamda raqamli texnologiyalardan foydalanuvchilar 
o‘rtasidagi o‘zaro aloqalarni takomillashtirish orqali tizimning faoliyat ko‘rsatish mexanizmlari yanada 
rivojlantiriladi. 

Natijada turizm xizmatlari bozorida raqamli texnologiyalardan foydalanish ko‘lami kengayib, xizmatlarni 
ko‘rsatish, boshqarish va iste’molchilarga yetkazib berish jarayonlarining samaradorligini oshirish uchun yangi 
imkoniyatlar yaratiladi.

Turizm xizmatlari bozorida raqamli texnologiyalarning ahamiyati tranzaksiya xarajatlarini kamaytirish, 
kiberxavfsizlik darajasini oshirish, yangi ilovalarni tezkor, xavfsiz va qulay tarzda ishlab chiqish, ochiq tizimlarni 
shakllantirish, “katta ma’lumotlar” asosida ilg‘or tahliliy tizimlardan foydalanish imkoniyatlarini kengaytirish, 
shuningdek, ma’lumotlardan foydalanish jarayonlarini optimallashtirish va boshqa ijobiy samaralar bilan 
belgilanadi.

Raqamli texnologiyalardan foydalanishning asosiy bozor ustunliklari sifatida quyidagilarni ajratib ko‘rsatish 
mumkin:

● yangi daromad manbalarini shakllantirish;
● xarajatlarni optimallashtirish va kamaytirish;
● boshqaruv jarayonlarini soddalashtirish va qulaylashtirish;
● yangi mahsulotlarni yaratishda xizmat tarmoqlari doirasidagi hamkorlik va innovatsiyalarni qo‘llab-

quvvatlash;
● maqsadli bozorlarda mahsulotlarni joylashtirish va ilgari surish tezligini oshirish;

● korxonalar faoliyatini servislashuv asosida rivojlantirish orqali mahsulot va xizmatlar turlarini 
kengaytirish.

Raqamli o‘zgarishlarni ilmiy jihatdan anglash metodologiyasining asosiy jihatlarini tizimli ravishda o‘rganish 
yangi tizimlar faoliyatini tashkil etish va boshqarish jarayonlarini samarali yo‘naltirishda muhim ahamiyat kasb 
etadi (1-jadval).

1-jadval
Raqamli o‘zgarishlar metodologiyasining asosiy tarkibiy qismlari1

Tarkibiy qismlar Mohiyati

Maqsad

Ijtimoiy-iqtisodiy tizimlarning faoliyat yuritish shakllarini muntazam takomillashtirish, 
raqamli platformalarni joriy etish va yagona raqamli makonni shakllantirish orqali 
barqaror hamda samarali faoliyat yuritishni ta’minlash, shuningdek, raqobatbardosh 
ustunliklarni shakllantirish uchun zarur shart-sharoitlarni yaratish.

Obyekt

Biznes tizimining barcha mumkin bo‘lgan elementlarini raqamli makon va raqamli 
o‘zaro bog‘liqlik tizimiga o‘tkazish, ularning konsepsiyasi va faoliyat shakllarini 
takomillashtirishga qaratilgan o‘zgarishlarni amalga oshiruvchi turli darajadagi ijtimoiy-
iqtisodiy tizimlar.

Predmet

Rivojlanib borayotgan raqamli texnologiyalarni joriy etish va o‘zlashtirish, raqamli 
infratuzilmani shakllantirish, raqamli muhitdagi foydalanuvchi (iste’molchi)lar o‘rtasidagi 
o‘zaro aloqalarni muvofiqlashtirish va ularni funksional modellarga aylantirish, raqamli 
platformalardan foydalanish asosida iqtisodiy faoliyatni kengaytirish hamda uning 
servislashuv darajasini oshirishga yo‘naltirilgan o‘zaro bog‘liq jarayonlar majmui.

Ilmiy yondashuv Jarayonli, tarmoqli va texnologik yondashuvlar.

Loyihalar

Tizimli loyihalar (raqamli shahar, raqamli korxona, raqamli uy va boshqalar), shuningdek, 
bir-birini to‘ldiruvchi kompleks loyihalar (raqamli resurslarni yaratish, raqamli 
platformalarni ishlab chiqish, rivojlantirish va qo‘llab-quvvatlash, raqamli platformalar 
asosidagi xizmatlar bozorini rivojlantirish va boshqalar).

Vositalar
Deming–Shuxart sikli asosida iqtisodiy jarayonlarni tavsiflash va modellashtirish, 
tarmoqli tuzilmalarni shakllantirish, tarmoqli tadbirkorlik modelini yaratish hamda raqamli 
platformalardan foydalanish.

Raqamli o‘zgarishlar jarayonida platformalardan foydalanishning mohiyati va maqsadi raqamli platformalarni 
faol yaratish, tanlash hamda ulardan samarali foydalanishni rag‘batlantiruvchi quyidagi obyektiv shart-sharoitlar 
bilan belgilanadi:

● ma’lumotlar sifatini oshirish;
● maqsadli bozor segmentlarini kengaytirish yoki faoliyat ixtisoslashuvini chuqurlashtirish;
● platformalar funksional imkoniyatlari samaradorligini oshirish;
● bozor ishtirokchilari o‘rtasidagi o‘zaro munosabatlar ixtisoslashuvini kengaytirish va boshqalar.
Ijtimoiy-iqtisodiy tizimlarda iqtisodiy faoliyatni tashkil etish va boshqarish jarayonlarini raqamli platformalar 

asosida yo‘lga qo‘yish samaradorligini ta’minlash talab hajmini oshirish, xizmatlarning personallashtirilish 
darajasini yuksaltirish, ma’lumotlarning ishonchli himoyasini ta’minlash hamda raqamli platformalarni muntazam 
rivojlantirish kabi muhim shart-sharoitlarni shakllantirishni nazarda tutadi.

Bugungi sharoitda raqamli platformalar mahsulot va xizmatlarni taklif etuvchi subyektlarning oddiy rasmiy 
sayti ko‘rinishidan keng qamrovli va kompleks xarakterga ega bo‘lgan yagona xizmatlar majmuasiga aylanib 
bormoqda.

Turizm sohasida raqamli axborot makonining shakllanishi tizim tarkibida faoliyat yurituvchi alohida 
korxonalar va ular tomonidan taklif etilayotgan xizmatlar haqidagi axborotlarning maqsadli bozor segmentlariga 
to‘liq va yetarli darajada yetkazilishini ta’minlashda muhim ahamiyatga ega. Bunda axborot oqimlarining 
harakati axborot texnologiyalari bozori ishtirokchilari tomonidan yaratilgan raqamli dasturlar va platformalar 
orqali iste’molchilarga yetkaziladi (1-rasm).

1	  Muallif tomonidan ishlab chiqilgan.

1-rasm. Turizm xizmatlari tizimida axborot makonining shakllanishi2

Turizm faoliyatini rivojlantirishning muhim rag‘batlantiruvchi omillaridan biri turistik mahsulotning barcha 
tarkibiy qismlari — turizm xizmatlari, tovarlar, xizmat ko‘rsatish obyektlari, turistik resurslar, yaratilgan sharoitlar 
va infratuzilma — bilan chambarchas bog‘liq bo‘lgan talab hisoblanadi. Turizm xizmatlari bozoridagi talab va 
taklif o‘rtasidagi munosabatlar o‘zaro ta’sir va muvozanatga asoslangan iqtisodiy jarayon sifatida namoyon 
bo‘ladi. Shu nuqtayi nazardan, talabning shakllanishi mavjud taklif imkoniyatlari bilan uzviy bog‘liq bo‘lib, 
iqtisodiyotning ishlab chiqarish va xizmat ko‘rsatish salohiyati bilan belgilanadi.

Turizm xizmatlari bozoridagi talab iqtisodiyotning boshqa tarmoqlaridan o‘ziga xos xususiyatlari bilan 
ajralib turadi va, avvalo, turistlar oqimi shakllanadigan hududlar bilan chambarchas bog‘liq. Mazkur hududlar 
yagona tizim sifatida turizm resurslari, takliflar bozoridagi imij va brend, shuningdek, turistik infratuzilma va 
xizmatlar majmuini o‘zida mujassamlashtirgan murakkab turistik mahsulot sifatida namoyon bo‘ladi. Shu bilan 
birga, turizm biznesiga oid ixtisoslashgan adabiyotlarda turistik talabni tahlil qilishning turli jihatlari yoritilgan 
bo‘lib, ushbu yo‘nalishni yanada chuqurroq tadqiq etish dolzarb ilmiy masalalardan biri hisoblanadi [9].

Turistik talabni o‘rganish ko‘p qirrali jarayon bo‘lib, bunda turistik xizmatlarga bo‘lgan ehtiyoj va talabning 
shakllanish motivatsiyasini, aholining turli ijtimoiy qatlamlari daromadlarini, aholi daromadlari va xarajatlari 
tarkibini hamda dam olish, sog‘lomlashtirish va sayohatga yo‘naltiriladigan xarajatlar ulushini kompleks 
baholash muhim ahamiyatga ega. Turizm faoliyatining barqaror rivojlanishini boshqarish aholining turistik 
mahsulotga bo‘lgan talabining alohida jihatlarini tizimli tadqiq etish va aniq baholashga qaratilgan zamonaviy 
uslubiy yondashuvlardan foydalanishni nazarda tutadi.

Taraqqiyotning hozirgi bosqichida aholining o‘z salomatligini tiklash va dam olish bilan bog‘liq xizmatlardan 
foydalanishi hayot sifatining muhim ko‘rsatkichlaridan biri sifatida qaraladi. Rekreatsion xizmatlarga bo‘lgan 
talab aholining turli guruhlari tomonidan shakllantirilib, bunda daromad darajasi, sog‘lomlashtirishga bo‘lgan 
ehtiyoj, mehnat bandligi xususiyatlari, bo‘sh vaqtning mavjudligi va boshqa ijtimoiy-iqtisodiy omillar muhim 
rol o‘ynaydi. Shu sababli turistik va rekreatsion xizmatlarga bo‘lgan talabni, uning turlarini, miqdoriy va sifat 
ko‘rsatkichlarini aniqlashda turli ilmiy yondashuvlardan foydalanish mumkin. Mazkur yondashuvlarning 
xususiyatlarini tavsiflashdan oldin, talab tushunchasining umumiy mazmun-mohiyatini ko‘rib chiqish maqsadga 
muvofiqdir.

Iqtisodiyot nazariyasida talab ijtimoiy ehtiyojlarning pul vositasida ifodalangan va iste’molchilarning 
muayyan tovar hamda xizmatlarni sotib olish imkoniyatlari bilan ta’minlangan shakli sifatida tavsiflanadi. Shu 
bilan birga, talab xaridorning tovar va xizmatlarga bo‘lgan ehtiyojini ham ifodalaydi. Talabni iste’molchi ma’lum 

2	  Muallif tomonidan ishlab chiqilgan.

vaqt davomida mavjud narxlar sharoitida sotib olishga tayyor va qodir bo‘lgan mahsulot hamda xizmatlar miqdori 
orqali ham ifodalash mumkin. Demak, talab aholining xarid qobiliyati bilan ta’minlangan tovar va xizmatlarni 
sotib olish istagini aks ettiradi.

Talabni aniqlashning asosiy masalalari iste’mol bozorining muayyan shart-sharoitlarida iste’molchilar 
tomonidan tovar va xizmatlarni sotib olishga bo‘lgan ehtiyoj, istak, imkoniyat va tayyorgarlik darajasini baholash 
bilan bog‘liq. Talab tushunchasining mazmun-mohiyatini turizm sohasiga ham tatbiq etish mumkin. Biroq turizm 
sohasidagi talab o‘ziga xos xususiyatlarga ega bo‘lib, u iqtisodiyot, psixologiya va geografi ya kabi turli ilmiy 
yo‘nalishlar bilan uzviy bog‘liq holda shakllanadi.

Turistik talab iste’molchilar tomonidan ma’lum vaqt davomida muayyan narx sharoitida sotib olishga tayyor 
va qodir bo‘lgan turistik mahsulot hamda xizmatlar miqdori orqali ifodalanishi mumkin. Shu bilan birga, turistik 
talabni turistlarning motivatsiyasi, xatti-harakati, sayohat qilish maqsadlari, moliyaviy imkoniyatlari va turistik 
xizmatlarni tanlash mezonlari nuqtayi nazaridan ham o‘rganish mumkin. Mazkur yondashuv turizm xizmatlari 
bozorida talabning shakllanish mexanizmlarini yanada chuqurroq anglash va uni miqdoriy jihatdan baholash 
imkonini beradi.

Turistik talabni turistlarning an’anaviy yashash va ish joylaridan tashqarida xizmatlarni iste’mol qilishga 
bo‘lgan ehtiyoji hamda ushbu xizmatlardan foydalanishni istovchi iste’molchilar soni orqali aniqlash mumkin.

Har bir yondashuv ma’lum jihatdan talabning mohiyatini ochib beradi. Iqtisodiy yondashuv talab va narx, 
talab va daromad hamda boshqa omillar o‘rtasidagi munosabatlarni tavsifl ovchi elastiklik g‘oyasini asoslashga 
imkon beradi. Geografi k yondashuv esa talab determinantlari sifatida namoyon bo‘luvchi hududiy va boshqa 
qo‘shimcha omillarni o‘rganishni nazarda tutadi. Bunda rekreatsion xizmatlardan amalda foydalanayotgan 
rekreantlar soni bilan bir qatorda, bunday xizmatlardan foydalanish istagiga ega bo‘lgan, biroq turli omillar 
ta’sirida turistik harakatda ishtirok etmayotgan aholining tegishli qismi ham hisobga olinadi. Psixologik 
yondashuv esa turistlarning psixologik xususiyatlarini, insonning individual xususiyatlari, atrof-muhit va turistik 
mahsulotga bo‘lgan talab o‘rtasidagi munosabatlarni o‘rganishga yo‘naltiriladi.

Turizm xizmatlari bozorida turistik mahsulotga bo‘lgan talab iqtisodiyotning boshqa tarmoqlarida 
yaratiladigan mahsulot va xizmatlarga bo‘lgan talabdan o‘ziga xos xususiyatlari bilan ajralib turadi. Mazkur 
xususiyatlar turizm xizmatlari bozorida shakllanadigan potensial talabning tarkibi va rivojlanish mexanizmlarini 
belgilashda muhim ahamiyatga ega (2-jadval).

2-jadval
Turizm xizmatlari bozoridagi talabning o‘ziga xos xususiyatlari3

Turistik mahsulotning imiji 
va korxonaning 

barqarorligiga bog‘liqligi

Mavsumiylik omiliga yuqori 
darajada bog‘liqligi

Mahsulot individuallashtirish
darajasining yuqoriligi

Irratsional omillarga 
bog‘liqlilik

Turistlarning ijtimoiy-kasbiy 
maqomi hamda tanlov 
maqsadi va motivlariga 

bog‘liqliligi

Turistlarning qaysi
demografik qatlamga 

bog‘liqliligi

Turistik mahsulotni o‘rnini 
bosuvchi mahsulotga 

almashtirish darajasining 
pastligi va yondosh turistik 
mahsulotlarga bog‘liqlilik 

darajasining yuqoriligi

Turistlarning turmush 
darajasiga bog‘liqligi

Turistik mahsulot taklifining 
joy va vaqt jihatidan mijozlar 

yashash joyidan uzoqligi

Turistik mahsulot haqidagi 
hamda boshqa axborotlarning 

sifati va ishonchliligi 

Turistik mahsulotga talab 
elastikligining baho va mahsulot 

turi bo‘yicha yuqori darajada 
tabaqalanishi

TURISTIK 
MAHSULOTGA 

BO‘LGAN TALAB

3  Muallif tomonidan ishlab chiqilgan.

Ushbu ko‘rsatib o‘tilgan o‘ziga xos xususiyatlar turizm xizmatlari bozorida turistik mahsulotga bo‘lgan 
talabning shakllanish darajasini belgilab beradi. Mazkur turdagi mahsulotlarni taklif etuvchi subyektlar o‘z faoliyat 
ko‘lami va mahsulot yaratish hajmini aniqlash jarayonida turistik mahsulotga bo‘lgan talabning shakllanishiga 
sezilarli ta’sir ko‘rsatuvchi xususiyatlar (omillar)ni yetarli darajada hisobga olishlari muhim.

Turizm xizmatlari bozori salohiyatini hisoblashda yuqoridagi omillar bilan bir qatorda, turistik mahsulotning 
murakkabligi, tabiiy mavsumiylik, biznes iste’moli, yuqori sifatli xizmatlarga bo‘lgan talabning yuqoriligi, 
shuningdek, aholining turistik kompaniyalar xizmatlariga murojaat qilmasdan bo‘sh vaqtini tashkil etish 
imkoniyatlari kabi xususiyatlarni ham hisobga olish maqsadga muvofiq. Turizm xizmatlari bozori sig‘imini 
potensial turistlar soni hamda ularning daromadlari to‘g‘risidagi ma’lumotlarni o‘rganish va korxonalar 
tomonidan taklif etilishi mumkin bo‘lgan turistik mahsulotlar narxlarini prognozlash asosida aniqlash mumkin. 
Chunki bozor sig‘imini aniqlash bozorga chiqish va unda korxonalarning faoliyat yuritish imkoniyatlarini 
baholashga xizmat qiladi. Turistik mahsulot yaratuvchi korxonalar faoliyati strategiyasini ishlab chiqish 
jarayonida bozor mexanizmining hajm parametrlarini aniqlash va bozor holatini prognoz qilish muhim 
ahamiyatga ega.

Turizm xizmatlari bozorida faoliyatni boshlash to‘g‘risida qaror qabul qilishda nafaqat bozorning mavjud 
imkoniyatlari, balki raqobat darajasi, raqobatchilar xizmatlari orqali iste’molchilar ehtiyojlarini qondirish darajasi 
va boshqa omillar ham hisobga olinishi zarur. Shu sababli monitoring jarayonida korxona faoliyati natijalarini 
maqsadli bozor segmentida ishonchli aks ettiradigan bozor ulushi kabi ko‘rsatkichlarni hisoblash va tahlil qilish 
muhimdir. Bugungi kungacha bozor sig‘imini aniqlashga oid yondashuvlar bir qator tadqiqotchilar tomonidan 
ishlab chiqilgan bo‘lsa-da, aynan turistik-rekreatsion xizmatlar bozori sig‘imini aniqlashga yo‘naltirilgan nazariy 
va amaliy tadqiqotlarni yanada rivojlantirish imkoniyatlari mavjud [10].

Turizm xizmatlari bozorida raqamlashtirishning yalpi talabga ta’sirini tadqiq qilish jarayonida iqtisodiy 
jarayonlarni kompleks tavsiflovchi, narxlar va xarajatlarga nisbatan talab elastikligini hisobga oluvchi hamda 
turistik xizmatlar bozori ko‘rsatkichlariga moslashtirilgan mahalliy (mintaqaviy) va mamlakat darajasidagi bozor 
sig‘imini baholash ko‘rsatkichlarini hisoblash algoritmi ishlab chiqildi va amaliyotda foydalanish uchun tavsiya 
etildi (3-jadval).

3-jadval
Turizm xizmatlari bozoridagi talab imkoniyatlari (sig‘imi) ko‘rsatkichlari va ularni hisoblash algoritmi4

Ko‘rsatkichlar Ko‘rsatkichlar 
mazmuni Ko‘rsatkichni hisoblash algoritmi

Milliy turizm xizmatlari 
bozori sig‘imi

Milliy turizm xizmatlari 
bozorida aniq vaqt 
oralig‘idagi turistik 
mahsulot hajmini 

aniqlash imkonini beradi.

 – milliy turizm xizmatlari bozori sig‘imi, mln. so‘m;

 – mamlakat aholisining turizm xizmatlarga sarflagan pul 
mablag‘lari hajmi, mln. so‘m;

 – xorijiy fuqarolarning   turizm xizmatlarga sarflagan pul 
mablag‘lari hajmi, mln. so‘m;

 - mamlakat aholisining turistik xizmatlar uchun xorijda 
sarflagan pul mablag‘lari hajmi, mln. so‘m.

Mahalliy (mintaqaviy) 
turizm xizmatlari 

bozori sig‘imi

Mahalliy (mintaqaviy) 
turizm xizmatlari 

bozorida aniq vaqt 
oralig‘idagi turistik 
mahsulot hajmini 

aniqlash imkonini beradi.

 – mahalliy (mintaqaviy) turizm xizmatlari bozori sig‘imi, 
mln. so‘m;

 – hudud (mintaqa) aholisining turistik xizmatlarga sarflagan 
pul mablag‘lari hajmi, mln. so‘m;

 – boshqa hudud (mintaqa)larning   turistik xizmatlarga talabi 
hajmi, mln. so‘m.

Bugungi kunda xizmatlar sohasining jadal raqamlashtirilishi sharoitida turizm xizmatlari bozorida talabning 
to‘liq shakllanishiga, ya’ni mavjud real talabga yashirin talabning uyg‘unlashuvi asosida potensial talabning 
shakllanishiga turizm tashkilotlari tomonidan faoliyat yo‘nalishlari, turistik mahsulot turlari va xususiyatlari, 
infratuzilma hamda qo‘shimcha xizmat turlari to‘g‘risidagi axborotlarni o‘zida jamlagan global (lokal) axborot 
makonlari (veb-saytlar, raqamli platformalar va boshqalar), shuningdek, turizm xizmatlari taqdim etiladigan 
joylar va xizmatlarni rezervlash tizimlarining mavjudligi katta ta’sir ko‘rsatmoqda. Chunki ushbu yo‘nalishdagi 

4	  Muallif tomonidan ishlab chiqilgan.

xizmatlar mijozlar bilan masofadan turib ishlash (buyurtma qilish) orqali potensial talabni real talabga aylantirish 
xususiyatiga ega.

X U L O S A  V A  T A K L I F L A R
Tadqiqot natijalari turizm xizmatlari bozorida raqamlashtirish yalpi talabning shakllanishi va o‘zgarishiga 

ta’sir etuvchi muhim omil ekanligini ko‘rsatdi. Raqamli platformalar, onlayn bronlash tizimlari va raqamli 
boshqaruv vositalarining joriy etilishi turistik xizmatlar haqidagi axborotning iste’molchiga yetib borishini 
tezlashtirish, xizmatlarni tanlash va xarid qilish qulayligini oshirish hamda potensial talabni real talabga 
aylantirish imkoniyatlarini kengaytiradi.

Shu asosda turizm xizmatlari bozorida raqamlashtirishni rivojlantirishning quyidagi ustuvor yo‘nalishlarini 
belgilash mumkin: yagona raqamli axborot va bronlash tizimlarini integratsiyalash; turistik korxonalarda CRM va 
ERP tizimlaridan foydalanishni kengaytirish; onlayn bronlash va elektron to‘lov xizmatlarini ommalashtirish; milliy 
va mintaqaviy turizm bozori sig‘imini raqamli ma’lumotlar asosida muntazam baholab borish. Ushbu yo‘nalishlar 
raqamli texnologiyalardan foydalanish natijasida xarajatlarni kamaytirish, boshqaruvni soddalashtirish va 
maqsadli bozorlarga chiqish imkoniyatlarini kengaytirish bilan uyg‘unlashadi.

Umuman, turizm xizmatlari bozorida raqamlashtirishni talabni shakllantirish va uni real iste’molga 
aylantirish mexanizmlari bilan uyg‘un holda rivojlantirish turistik xizmatlar bozori sig‘imidan samarali foydalanish, 
iste’molchilar qamrovini kengaytirish va bozor faolligini oshirishning muhim sharti hisoblanadi.

